
Pa publikashon inmediato

Persona di kontakto: Angèle Corasol

Fecha: 26 di aprel 2005

Telefòn: 432-0261
Selular:  528-1366
Apertura di lokalidat nobo di Curoil Customer Center
na Brionplein, Otrobanda
Ta brinda tambe servisionan nobo pa klientenan komersial i doméstiko

Dia 27 di aprel Curoil ta hasi apertura ofisial e lokalidat nobo di su sentro di kliente, “Curoil Customer Center” na Brionplein, Otrobanda. Despues di a brinda servisio na pueblo di Kòrsou for di su lokalidat na Breedestraat, Punda pa un periodo di seis aña, e sentro di kliente ta sigui duna e mesun bon servisio na komunidat, awor situá n’e otro banda di brùg, ku akseso fásil pa tur hende. 

Servisionan ku ta ser brindá

E sentro di kliente a keda establesé na febrüari 1999 ku e meta pa amplia servisionan di Curoil i Curgas na nos klientenan, kual ta enserá:
• Un sentro di informashon personal i telefóniko tokante tur servisio di Curoil i Curgas.

• Sentro di distribushon di tur foyeto, pamfleta, boletin i otro publikashonnan di Curoil i Curgas.

• Un lokalidat fásilmente alkansabel p’e públiko en general i espesialmente esnan ku no ta disponé di nan propio medio di transporte. 
• Un punto kaminda por kumpra i hasi pedida di gas i kumpra material pa instalashon di gas. 
• Un lokalidat kaminda por kumpra bòn di gasolin i tambe lubrikante pa mantenshon di motor di outo, manera zeta di motor marka Curoil.
• Oportunidat pa atendé keho i reklamonan.

• Oportunidat pa kumpra karchi di telefòn.
• Servisio pa paga kuentanan di Aqualectra, Selikor i TDS pa medio di Pagafásil.
Ku otro palabra, e sentro aki tei pa duna nos kliente e mihó servisio posibel i hasi su bida mas fásil. Den su totalidat e sentro aki ta un fasilidat kaminda e kliente por haña tur informashon i servisio ku Curgas i Curoil ta brinda. 
Servisio nobo pa klientenan doméstiko
Un servisio nobo ku a introdusí n’e sentro awor, ta e oportunidat pa klientenan por kumpra artefaktonan doméstiko ku ta usa gas, manera grill i otro artíkulonan di barbekiú, tambe stof i droger di gas, wasmashin, silendernan chikitu di gas (entre 5 pa 40 liber) pa uso doméstiko i komersial, i hopi mas.
Ta interesante pa nota ku e kompania predesesor di Curgas, ku tabata ántes Nederlands Antilliaanse Gas Maatschappij (NAGM), e tempu ei formando parti di OGEM, (kompania di elektrisidat), tambe tabata lokalisá práktikamente n’e mesun lokalidat na Plasa Brion, kaminda Curoil su sentro di kliente ta situá awor. Ademas NAGM tambe tabata bende artefakto doméstiko di gas, manera stof i geiser di gas. Lástimamente na aña 1975 a stòp ku benta di e artíkulonan aki, anto awor 30 aña despues, Curgas ta bolbe brinda e servisio aki na su klientenan.

Servisio nobo pa klientenan komersial i industrial
Huntu ku introdukshon di e servisio nobo di benta di artefakto di gas pa klientenan doméstiko, Curgas a introdusí tambe un servisio nobo pa su klientenan komersial i industrial manera entre otro restorant, hotèl, hospital, waserèt, diferente kontratista, i tambe servisionan di gobièrnu. E servisio aki ta enserá ku Curgas lo tin un divishon nobo spesialmente dediká na nesesidatnan spesífiko di klientenan komersial i industrial, kombiná ku un servisio di entrega rápido di silender di gas. E servisio ta brinda klientenan komersial entrega di gas riba e mesun dia pa pedidanan ku tuma lugá promé ku 12’or di mèrdia, i entrega dentro di 24 ora pa pedidanan ku drenta despues di 12’or. Curgas ta brinda un servisio profeshonal i konfiabel, basá riba eksperensha di hopi aña, i ta garantisá servisio rápido i konsistente na tur kliente komersial i industrial.

